
ALFA�AVLOD�BOLALARIDA�RITM,�TEMBR�VA�OHANGNI�IDROK�ETISHNING�YOSHGA�XOS�
PSIXOLOGIK�JIHATLARI

ANNOTATSIYA.�1.�Tadqiqot�maqsadi:�2010-yil va undan keyin tug‘ilgan alfa avlodi bolalarida ritm, tembr va ohangni idrok 
etishning yoshga xos psixologik xususiyatlarini aniqlash, tahlil qilish va ilmiy asoslashdan iborat.

Tadqiqot�metodlari:�tadqiqot davomida nazariy, empirik hamda statistik metodlar majmuasi qo‘llanilgan. Nazariy jihatdan 
musiqiy psixologiya, rivojlanish psixologiyasi va musiqiy pedagogikaga oid adabiyotlar tizimli ravishda o‘rganilgan. Empirik 
jihatdan 5 yoshdan 10 yoshgacha bo‘lgan bolalar ishtirokida maxsus diagnostik testlar o‘tkazilgan, ularning musiqiy faoliyati 
psixologik-pedagogik kuzatuvdan o‘tkazilgan. Statistik jihatdan to‘plangan empirik ma’lumotlar maxsus dastur yordamida qayta 
ishlangan va tahlil qilingan. Qo‘llanilgan diagnostik testlar bolalarning ritmik naqshlarni takrorlash, turli elektron va akustik 
cholg’u asboblari tembrlarini farqlash hamda melodik chiziqni ajratish qobiliyatlarini baholashga yo‘naltirilgan.

Tadqiqot�natijalari:�o‘tkazilgan empirik tadqiqot natijalari muhim ilmiy ma’lumotlarni berdi. Ritmik idrok sohasida oddiy 
ritmik tuzilmalarni takrorlashda yuqori ko‘rsatkichlar qayd etilgan bo‘lsa, murakkab ritmik strukturalarni idrok etishda ancha 
past natijalar kuzatildi. Tembrli eshitish qobiliyatini tekshirish shuni ko‘rsatdiki, elektron musiqa asboblari tembrlarini farqlash 
darajasi akustik asboblar tembrlarini farqlashdan sezilarli darajada yuqori ekanligi aniqlandi. Melodik idrok etishda intervallarni 
farqlash eng past ko‘rsatkichni tashkil etdi. Shuningdek, alfa avlodi bolalarida diqqatni jamlash bilan bog’liq qiyinchiliklar, klipli 
tafakkurga moyillik va bir vaqtning o’zida bir nechta faoliyat bilan shug’ullanish odati mavjudligi aniqlangan.

Xulosalar:�tadqiqot alfa avlodi bolalari musiqiy idrokining raqamli muhit ta’sirida transformatsiyaga uchraganligini tasdiqlaydi. 
Aniqlangan psixologik xususiyatlar asosida yosh davrlariga moslashtirilgan musiqiy rivojlantiruvchi metodikalar bo’yicha ilmiy 
asoslangan amaliy tavsiyalar ishlab chiqilgan.

KALIT�SO‘ZLAR:  raqamli muhit, psixologiya, diagnostika, transformatsiya, yosh davrlari, kognitivlik, multitasking, klipli tafakkur.

ПСИХОЛОГИЧЕСКИЕ�АСПЕКТЫ�ВОСПРИЯТИЯ�РИТМА,�ТЕМБРА�И�
МЕЛОДИИ�ДЕТЬМИ�ПОКОЛЕНИЯ�АЛЬФА�В�ВОЗРАСТНОМ�КОНТЕКСТЕ

АННОТАЦИЯ.� Основная� цель� данного� исследования� заключается� в� выявлении,� анализе� и� научном� обосновании�
возрастных� психологических� особенностей� восприятия� ритма,� тембра� и� мелодии� у� детей� поколения� альфа,� родившихся� в�
2010� году� и� позднее.� ходе�исследования� был�применен�комплекс� теоретических,� эмпирических� и� статистических�методов.�
Теоретический� аспект� включал� систематический� анализ� литературы� по� музыкальной� психологии,� возрастной� психологии�
и� музыкальной� педагогике.� Эмпирическая� часть� исследования� проводилась� с� участием� детей� в� возрасте� от� 5� до� 10� лет,� в�
ходе� которой� были� использованы� специальные� диагностические� тесты,� а� также� психолого-педагогическое� наблюдение� за�
их�музыкальной�деятельностью.� Статистическая�обработка�полученных� эмпирических�данных�осуществлялась� с� помощью�
специального�программного�обеспечения.�Применяемые�диагностические�тесты�были�направлены�на�оценку�способностей�
детей� к� повторению� ритмических� рисунков,� различению� тембров� различных� электронных� и� акустических� музыкальных�
инструментов,� а� также� выделению� мелодической� линии.� результаты� эмпирического� исследования� предоставили� важные�
научные� данные.� В� области� ритмического� восприятия� были� зафиксированы� высокие� показатели� при� воспроизведении�
простых�ритмических�структур,�тогда�как�восприятие�сложных�ритмических�образований�показало�значительно�более�низкие�
результаты.� Исследование� тембрового� слуха� выявило� существенное� превосходство� в� различении� тембров� электронных�
музыкальных� инструментов� по� сравнению� с� акустическими.� Наиболее� низкие� показатели� были� отмечены� в� различении�
интервалов� при�мелодическом� восприятии.�Кроме� того,� у� детей� поколения� альфа� были� выявлены�трудности,� связанные� с�
концентрацией�внимания,�склонность�к�клиповому�мышлению�и�привычка�к�одновременному�выполнению�нескольких�видов�
деятельности.�проведенное� исследование�подтверждает,� что�музыкальное�восприятие� детей�поколения�Альфа� претерпело�
значительную�трансформацию�под�влиянием�цифровой�среды.�На�основе�выявленных�психологических�особенностей�были�
разработаны�научно�обоснованные�практические�рекомендации�по�музыкально-развивающим�методикам,�адаптированным�
к�различным�возрастным�периодам.

КЛЮЧЕВЫЕ� СЛОВА:� Цифровая� среда,� психология,� диагностика,� трансформация,� возрастные� периоды,� когнитивность,�
мультизадачность,�клиповое�мышление

KIRISH. Zamonaviy jamiyatda kechayotgan chuqur 
raqamli transformatsiyalar natijasida 2010-yil va undan 
keyin dunyoga kelgan alfa avlodi bolalari o‘zlaridan oldingi 
avlodlardan tubdan farq qiluvchi psixologik va kognitiv 
xususiyatlarga ega bo‘lib voyaga yetmoqda [3, b.112]. 
Ularning hayoti ilk yoshdan boshlab smartfonlar, planshetlar 
va sun’iy intellekt texnologiyalari bilan chambarchas bog‘liq. 
Bu holat nafaqat ularning dunyoqarashi va bilim olish 
usullariga, balki san’at asarlarini, xususan musiqani idrok 
etish jarayonlariga ham bevosita ta’sir ko‘rsatmoqda.

Musiqiy idrok murakkab psixologik jarayon bo‘lib, uning 
asosiy komponentlari ritm, tembr va ohang – insonning 
musiqa asarini butun holda qabul qilishi, anglashi va his 
qilishida muhim rol o‘ynaydi. Ushbu komponentlarning har 
biri o‘ziga xos psixofiziologik mexanizmlarga asoslanadi 
va yosh davrlariga qarab turlicha rivojlanadi. Alfa avlodida 
esa bu rivojlanish jarayoni raqamli muhit tomonidan kuchli 
modifikatsiyaga uchramoqda [2, b.78].

Tadqiqotning dolzarbligi shundan iboratki, hozirgi kunda 
maktabgacha va maktab ta’limi tizimida qo‘llanilayotgan 
musiqiy rivojlantiruvchi metodlarning aksariyati o‘tgan 
asrda ishlab chiqilgan bo‘lib, ular alfa avlodining psixologik 
va fiziologik xususiyatlarini to‘liq hisobga olmaydi. Xususan, 
ularning diqqatni jamlashdagi qiyinchiliklari, klipli 
tafakkurga moyilligi va multitasking odati musiqiy idrok 
jarayoniga yangicha yondashuvni talab qiladi.

Alfa avlodi muammosi so‘nggi yillarda xorijiy va mahalliy 
tadqiqotchilarning diqqat markazida bo‘lmoqda. Zamonaviy 
ilmiy nashrlarda alfa avlod tarbiyasiga psixologik yondashuv, 
gamifikatsiya va raqamli savodxonlikni oshirish masalalari 
yoritilgan. Biroq, aynan alfa avlodi bolalarida ritm, tembr 
va ohangni idrok etishning yoshga xos psixologik jihatlari 
maxsus tadqiqot obyekti sifatida yetarlicha o‘rganilmagan [6, 
b.198].

Tadqiqotning maqsadi – alfa avlodi bolalarida ritm, 
tembr va ohangni idrok etishning yoshga xos psixologik 
xususiyatlarini aniqlash va olingan natijalar asosida musiqiy 
rivojlantiruvchi metodikalarni takomillashtirish bo’yicha 
tavsiyalar ishlab chiqishdan iborat.

TADQIQOTNING�VAZIFALARI:
–alfa avlodining umumiy psixologik va kognitiv 

xususiyatlarini tahlil qilish;
–5-10 yoshli bolalarda ritmni idrok etish dinamikasini 

o’rganish;
–tembrli eshitish qobiliyatining shakllanish bosqichlarini 

aniqlash;
–ohangni idrok etishdagi transformatsion jarayonlarni 

tahlil qilish;
–yosh davrlariga mos musiqiy rivojlantiruvchi metodikalar 

bo’yicha tavsiyalar ishlab chiqish.
ADABIYOTLAR� TAHLILI� VA� METODLAR. Alfa avlodi 

va musiqiy idrok masalasiga oid ilmiy manbalarni tahlil 
qilish shuni ko‘rsatadiki, mazkur yo‘nalish so‘nggi yillarda 
tadqiqotchilarning e’tiborini tortmoqda. Jumladan, 
G.Nurmatova ilmiy izlanishlarida alfa avlodining 
rivojlanishiga ta’sir etuvchi psixologik omillar, ularning 
diqqatni jamlashdagi muammolari tahlil etilgan. M.MakKrindl 
esa alfa avlodining asosiy xususiyatlarini tavsiflab, ularning 
raqamli texnologiyalar bilan o‘zaro aloqasini yoritgan [7, 
b.89].

Musiqiy psixologiya sohasida M.Maxmudova tomonidan 
yozilgan «Musiqiy psixologiya asoslari» darsligida musiqani 
idrok etishning nazariy asoslari, ritm, tembr va ohangni 
qabul qilishning psixofiziologik mexanizmlari batafsil bayon 
qilingan. G.Qodirovaning tadqiqotlari esa maktabgacha 
yoshdagi bolalarda musiqiy qobiliyatlarni rivojlantirish 
masalalariga bag‘ishlangan.

Xorijiy adabiyotlarda P.S.Kampbell bolalar musiqiy 
rivojlanishining asosiy bosqichlarini yoritgan bo‘lsa, 
S.Tursunov o‘zbek bolalar folklori va musiqiy tarbiya 
masalalarini tahlil qilgan [9, b.123].

Adabiyotlar tahlili shuni ko‘rsatadiki, alfa avlodi 
bolalarida ritm, tembr va ohangni idrok etishning yoshga 
xos psixologik jihatlari maxsus tadqiqot obyekti sifatida 
yetarlicha o‘rganilmagan. Mavjud tadqiqotlar asosan umumiy 
psixologik xususiyatlar yoki musiqiy rivojlanishning alohida 
jihatlariga bag‘ishlangan [2, b.134].

TADQIQOT� METODLARI. Tadqiqotda nazariy, empirik 

AGE-SPECIFIC�PSYCHOLOGICAL�ASPECTS�OF�RHYTHM,�TIMBRE�AND�MELODY�
PERCEPTION�IN�ALPHA�GENERATION�CHILDREN

ABSTRACT:�  The main objective of this study is to identify, analyze and scientifically substantiate the age-specific psychological 
characteristics of rhythm, timbre and melody perception in Alpha generation children born in 2010 and later. a complex of theoretical, 
empirical and statistical methods was applied during the research. The theoretical aspect included a systematic analysis of literature on 
music psychology, developmental psychology and music pedagogy. The empirical part of the study was conducted with the participation of 
children aged 5 to 10 years, using special diagnostic tests as well as psychological and pedagogical observation of their musical activities. 
Statistical processing of the obtained empirical data was carried out using specialized software. The diagnostic tests employed were aimed 
at assessing children’s abilities to repeat rhythmic patterns, distinguish timbres of various electronic and acoustic musical instruments, 
and identify melodic lines. the results of the empirical research provided important scientific data. In the area of rhythmic perception, high 
indicators were recorded for the reproduction of simple rhythmic structures, while the perception of complex rhythmic formations showed 
significantly lower results. The study of timbre hearing revealed a significant superiority in distinguishing timbres of electronic musical 
instruments compared to acoustic ones. The lowest indicators were noted in interval discrimination during melodic perception. Additionally, 
children of the Alpha generation were found to have difficulties related to attention concentration, a tendency toward clip thinking, and a 
habit of multitasking. the conducted research confirms that the musical perception of Alpha generation children has undergone significant 
transformation under the influence of the digital environment. Based on the identified psychological characteristics, scientifically grounded 
practical recommendations have been developed for music development methodologies adapted to different age periods.

KEYWORDS:�digital environment, psychology, diagnostics, transformation, age periods, cognition, multitasking, clip thinking

va statistik metodlar majmuasi qo‘llanilgan. Nazariy metod 
sifatida adabiyotlarni tizimli tahlil qilish usuli tanlangan. 
Empirik metodlar sifatida diagnostik testlar, psixologik-
pedagogik kuzatuv, individual va guruhli suhbatlar amalga 
oshirilgan. Statistik metod sifatida to’plangan ma’lumotlarni 
maxsus dastur yordamida qayta ishlash va tahlil qilish usuli 
qo‘llanilgan.

Diagnostik testlar ritmik naqshlarni takrorlash, turli 
cholg‘u asboblari tembrlarini farqlash hamda melodik 
chiziqni ajratish qobiliyatlarini baholashga yo‘naltirilgan. 
Ritmik testlar oddiy va murakkab ritmik naqshlarni 
takrorlash vazifalaridan iborat. Tembrli testlar turli elektron 
va akustik asboblar ovozlarini farqlashni o‘z ichiga oladi. 
Melodik testlar melodik harakat yo’nalishini aniqlash, 
intervallarni va ladni farqlash vazifalaridan tashkil topgan.

NATIJALAR�VA�MUHOKAMALAR.
Tadqiqot natijalari.
O‘tkazilgan empirik tadqiqot natijasida alfa avlodi 

bolalarining ritm, tembr va ohangni idrok etish xususiyatlariga 
oid muhim ma’lumotlar olindi.

Ritmik idrok sohasida oddiy ritmik tuzilmalarni 
takrorlashda barcha yosh guruhlarida yuqori ko‘rsatkichlar 
qayd etilgan. Yosh o’tishi bilan bu ko’rsatkich   barqarorlashgan.   
Murakkab   ritmik strukturalarni idrok etishda esa 5-6 yoshli 
bolalarda past, 7-8 va 9-10 yoshli bolalarda o’rtacha natijalar 

kuzatilgan. Bu alfa avlodi bolalarining diqqatni jamlashdagi 
qiyinchiliklari bilan bog’liq bo’lishi mumkin [3, b.156].

Tembrli eshitish qobiliyatini tekshirish shuni ko‘rsatdiki, 
elektron musiqa asboblari tembrlarini farqlash darajasi 
barcha yosh guruhlarida yuqori bo‘lib, akustik asboblar 
tembrlarini farqlashdan sezilarli darajada ustun. 5-6 
yoshli bolalarning aksariyati elektron asboblar ovozlarini 
osongina farqlay olgan, akustik asboblarni farqlash esa past 
ko‘rsatkichlarni tashkil etgan. Bu farq yosh o‘tishi bilan 
kamayib borgan, ammo 9-10 yoshda ham elektron asboblar 
tembrlarini farqlash akustik asboblarga nisbatan yuqori 
bo‘lib qolgan. Bu holat bolalarning kundalik raqamli muhitda 
asosan elektron musiqaga duch kelishi bilan izohlanadi.

Melodik idrok etishda intervallarni farqlash eng past 
ko’rsatkichni tashkil etgan. 5-6 yoshli bolalarda interval 
farqlash past bo‘lgan, 7-8 va 9-10 yoshga kelib bu ko‘rsatkich 
o‘rtacha darajaga ko‘tarilgan. Melodik harakat yo’nalishini 
aniqlash esa nisbatan yuqori ko’rsatkichlarni namoyon etgan.

Shuningdek, Alfa avlodi bolalarida diqqatni jamlash 
bilan bog’liq qiyinchiliklar, klipli tafakkurga moyillik va 
bir vaqtning o‘zida bir nechta faoliyat bilan shug‘ullanish 
odati mavjudligi aniqlangan. Bolalarning aksariyati musiqa 
tinglash jarayonida parallel ravishda boshqa faoliyatlar bilan 
shug‘ullanishi kuzatilgan. 

2.Muammolar muhokamasi.
Tadqiqot natijalari alfa avlodi bolalarida musiqiy idrok 

jarayoni sezilarli darajada o‘zgarishga uchraganligini 
ko‘rsatdi. Ritmik idrokdagi farqlar, ya’ni oddiy ritmlarni 
yuqori, murakkab ritmlarni past darajada qabul qilish, 
ushbu avlodning diqqatni jamlashdagi muammolari va klipli 
tafakkurga moyilligi bilan izohlanadi.

Tembrli eshitish sohasida elektron asboblar tembrlarini 
farqlash akustik asboblarga nisbatan ancha yuqori ekanligi 
aniqlandi. Bu bolalarning «tembrli lug’ati» raqamli muhit 
ta’sirida shakllangani bilan bog‘liq [2, b.134]. Bu holat musiqiy 
pedagogikada muhim savol tug‘diradi: an’anaviy akustik 
asboblar bilan tanishtirishni davom ettirish yoki elektron 
tembrlarga asoslangan metodikalarni ishlab chiqish?

Melodik idrokdagi qiyinchiliklar, ayniqsa intervallarni 
farqlashning pastligi, Alfa avlodida nozik musiqiy eshitishning 
yetarli darajada rivojlanmaganligini ko’rsatadi. Bu ularning 
musiqiy iste’moli qisqa va takrorlanuvchi melodik naqshlarga 

asoslangani bilan bog‘liq [6, b.178].
Aniqlangan psixologik xususiyatlar – diqqat beqarorligi, 

klipli tafakkur ustunligi, elektron tembrlarga yuqori 
sezgirlik – musiqiy pedagogikada yangi yondashuvlarni 
talab qiladi. An’anaviy metodlarni moslashtirish, 
raqamli texnologiyalardan foydalanish va o‘yinlashtirish 
elementlarini joriy etish muhim ahamiyat kasb etadi [4, 
b.123].

XULOSALAR. Tadqiqot natijalari Alfa avlodi bolalarida 
musiqiy idrok jarayoni raqamli muhit omillari ta’sirida 
sezilarli darajada o‘zgarganligini isbotladi.

Quyidagi muhim xulosalarga kelindi:
–soddalashtirilgan ritmik tuzilmalarni qabul qilishda 

yuqori natija kuzatiladi, ammo murakkab ritmik shakllarni 
anglashda past ko‘rsatkichlar qayd etilgan;

–elektron cholg‘u asboblari tembrlarini ajratish qobiliyati 
akustik asboblarga nisbatan ancha rivojlangan;

–musiqiy intervallarni farqlash eng zaif jihat bo’lib chiqdi;

1.NATIJALARNI�MATNLI�JADVAL�ORQALI�TAQDIM�ETISH.

Yosh�guruhi Ritmik�idrok Tembrli eshitish Melodik idrok
5-6 yosh Oddiy ritmlar yuqori, 

murakkab ritmlar past
Elektron asboblar yuqori, akus-
tik asboblar past

Melodik harakat yuqori, in-
tervallar past

7-8 yosh Oddiy ritmlar yuqori, 
murakkab ritmlar o‘rtacha

Elektron asboblar yuqori, akus-
tik asboblar o‘rtacha

Melodik harakat yuqori, in-
tervallar o’rtacha

9-10 yosh Oddiy ritmlar yuqori, 
murakkab ritmlar o‘rtacha

Elektron asboblar yuqori, akus-
tik asboblar yuqori

Melodik harakat yuqori, in-
tervallar o‘rtacha

–diqqatni bir nuqtada to‘plashdagi muammolar, klipli 
fikrlash va parallel faoliyat yuritish odati mavjudligi 
aniqlangan.

Belgilangan psixologik xususiyatlarni inobatga olgan 
holda, turli yosh bosqichlari uchun moslashtirilgan musiqiy 
tarbiya metodikalari yuzasidan amaliy takliflar ishlab chiqildi. 

Jumladan, ritm tuyg’usini o‘stirishda interaktiv o‘yinlardan 
foydalanish, tembrli eshitishni takomillashtirishda elektron 
va an’anaviy asboblar tovushlarini qiyoslash, ohangni idrok 
etishni shakllantirishda esa oddiy melodik parchalar bilan 
ishlash tavsiya etiladi.

